Літаратурнае чытанне 3 клас

ТЭМА: А. Дзеружынскі. «Добрае сэрца”.
Мэта: раскрыццё ідэйнага зместу твора.
ЗАДАЧЫ: вучыць выказваць уласныя адносіны да зместу твора, вызначаць яго галоўную думку, фарміраваць уменне праз выбарачнае чытанне знаходзіць апісанне персанажаў, характарызаваць іх па здзейсненых учынках, развіваць мову, вучыць выразна чытаць верш, выхоўваць любоў да птушак, вучыць рабіць добрыя справы.

                                              Ход урока

I. Арганізацыйны этап.

Хапаткія ў мяне крылы,
Хвосцік востры, нібы вілы,
З гліны я гняздо ляплю,
Мошак на ляту лаўлю.
-Хто гэта? Ластаўка

-Чаму пачынаю ўрок з загадкі? (Дома чыталі твор “Я. Коласа “Ластаўкі””
II.      Этап праверкі  дамашняга задання.

Віктарына “Уважлівы чытач”
Настаўнік прапануе вучням паслухаць урыўкі і вызначыць, пра каго ў іх ідзе гаворка.

1. “Кожны дзень па некалькі разоў прыляталі яны у гумно; насілі ў дзюбах клейкую гразь, замазвалі дзіркі і далей рабілі гняздзечка, каб яно было глыбейшае і большае. Доўга працавалі, і вылепілі яны харошанькае, кругленькае гняздзечка”.

2. “Любіў ён, лёгшы на сене, пазіраць, як клапаціліся старыя ластаўкі, носячы корм для сваіх маленькіх дзетак”.

3. “Хітры і нягодны .... , каб зрабіць злое Петрусю, прыйшоў раз у гумно, як не было Петруся там, і спароў тычынаю гняздо, а сам уцёк".

4.…быў добры і не крычаў на Петруся за тое, што ен парасцягнуў трохі на страсе салому, лазячы да сваіх птушачак. Толькі часам пасмяецца з яго і скажа яму: “Эх ты, ластаўчын бацька”.

Пераказ апавядання Я. Коласа “Ластаўкі” з апорай на складзены план.

План на дошцы.
План

1.Вярнуліся ластаўкі ў сваё гняздо.

2.Петрусёвы назіранні за птушачкамі.

3.Злы ўчынак Антося.

4.Пятрусь ратуе ластавак.

5.Мянушка “ластаўчын бацька”.

6.Жыццё сям’і наладзілася.

   7.Першыя палёты малых.
III. Этап вывучэння новай тэмы.

Мы працягваем вандраваць па новаму раздзелу ”Добры чалавек і жывёлу шкадуе”. Пазнаёмімся з вершам А. Дзеружынскага “Добрае сэрца” і будзем вучыцца выразна яго чытаць.


Першасны сінтэз.
-Паглядзіце ўважліва на малюнак на с.70

-Пра каго будзе верш?

-Ён робіць дрэнную справу ці добрую?

- Як здагадаліся?

Слоўнікавая работа (рубрыка “Слоўнік”, с. 69). 

-Злучыце адпаведныя словы

пліска-        грусть

калыска-    трясогузка

самота-      колыбель

Вучні разглядаюць ілюстрацыю да верша (с. 70). 

Значэнне слоў калыска і самота яны  спаспрабуюць растлумачыць самастойна, потым  правяраюць свае меркаванні.

Чытанне настаўнікам
Настаўнік чытае верш А. Дзеружынскага “Добрае сэрца” , высвятляе першаснаеўспрыманне твора вучнямі.

-Як называецца верш?

-Ці адпавядае змест верша яго загалоўку? Чаму?

-Якое няшчасце здарылася ў пліскі?

                                     Физкультхвілінка
Раз, два, тры, чатыры, пяць                  – Раз, два, тры, чатыры, пяць –

Тупаем нагамі.                                         Будзем нахіляцца.

Раз, два, тры, чатыры, пяць                    – Раз, два, тры, чатыры, пяць –

Пляскаем рукамі.                                      Сядзем зноў займацца.

Аналіз твора і другасны сінтэз.

Чытанне твора лепшымі вучнямі.

-Якія радкі твора паказаліся вам самымі трывожнымі? Як іх трэба чытаць?

Чытанне “ланцужком” па слупку.
Самастойнае чытанне твора.

-Як паводзіла сябе пліска ў час бяды?

Зачытайце. Якія словы трэба выдзяліць голасам?

-Хто выратаваў плісянят?

Работа ў парах

-Як гэты ўчынак характарызуе хлопчыка? Выбярыце словы, якія характарызуюць хлопчыка.

(разумны, дурны, ціхі, хуткі, кемлівы, дрэнны,добры, лянівы) 

-Пра якога чалавека кажуць, што ён мае добрае сэрца?

Падрыхтоўка да выразнага чытання верша: выбар тону, адпаведнага тэмпу, пазначэнне лагічных націскаў у радках.

Як будзем чытаць хутка ці павольна? Громка ці спакойна?

Радасна ці са смуткам? (Спачатку са смуткам, а потым радасна.)
Якія словы трэба выдзяляць голасам у кожным слупку?

Самастойнае выразнае чытанне верша

ІV. Этап замацавання ведаў
Выразнае чытанне верша

-Хто з апавядання “Ластаўкі” меў такое ж добрае сэрца? Пятрусь

Закончыце прыказку:

 Хто любіць трудзіцца, таму без працы….(не сядзіцца.)
Шчыраму сэрцу і чужая болька… (колка.)
Якая птушка, такі і….. (галасок.)
-Якая з іх падыходзіць да верша? Абмяркуйце ў групах(парах)

Знаёмства з народнымі прыкметамі пра ластавак (с. 71). 
-Якія дзеянні ластавак вы назіралі?
Калектыўнае складанне апавядання па малюнках, пытаннях, апорных словах з вучэбнага дапаможніка (с. 72).

Стаяў цеплы лістападаўскі дзень.Дзяўчынкі ў двары гулялі ў класікі. Раптам Света пачула ля свайго дома ціхае мяўканне.Яна зірнула на дрэва і ўбачыла малое кацяня.Каля дрэва сабраліся дзеці.Яны хацелі дапамагчы коціку злезці з дрэва, але не ведалі як.  Света паклікала на дапамогу бацьку. Ён узяў лесвіцу і зняў з дрэва кацяня. Дзяўчынкі дзякавалі Свеце і яе бацьку.

V.Этап паведамлення дамашняга задання.

Выразнае чытанне верша А. Дзеружынскага “Добрае сэрца”.

VI.Этап падвядзення вынікаў урока.

· Чаму паэт не даў імя галоўнаму герою? 

· Абгрунтуйце сваю думку.

VII. Рэфлексія

Прачытайце прыказкі і ацаніце сваю работу.

1.Хто працуе, таму і шанцуе.

2.Той не памыляецца, хто ад працы хіляецца.

3.У адно вуха ўляцела, а ў другое вылецела.
